Ամփոփաթերթ

«Հայաuտանի Հանրապետության կառավարության 2014 թվականի հուլիսի 3-ի N 712-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն
07.10.20192.

01/27.2/22641-19

	1. Որոշման նախագծի (այսուհետ՝ Նախագիծ) 1-ին կետում «ազգային անվտանգության մարմիններում, Հայաստանի Հանրապետության ոստիկանությունում» բառերն անհրաժեշտ է փոխարինել «ազգային անվտանգության, ոստիկանության մարմիններում» բառերով՝ նկատի ունենալով Հայաստանի Հանրապետության կառավարության 2014 թվականի հուլիսի 3-ի N 712-Ն որոշման վերնագիրը:

2. Նախագծի 1-ին կետի 1-ին ենթակետում «առաջին» բառն անհրաժեշտ է փոխարինել «երկրորդ» բառով՝ նկատի ունենալով Հայաստանի Հանրապետության կառավարության 2014 թվականի հուլիսի 3-ի N 712-Ն որոշման հավելված N 1-ի «13» ծածկագրով տողի 4-րդ սյունակի կառուցվածքը: Բացի այդ, նույն ենթակետում ««ԶՈՒ գլխավոր շտաբի պետ,»» բառերն անհրաժեշտ է փոխարինել «ԶՈՒ ԳՇ պետ» բառերով՝ նկատի ունենալով Հայաստանի Հանրապետության կառավարության 2014 թվականի հուլիսի 3-ի N 712-Ն որոշման հավելված N 1-ում օգտագործվող հապավումները:

3. «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 61-րդ հոդվածի 18-րդ մասի համաձայն՝ զինծառայողներին տրվող հավելումների դեպքերը, չափերն ու տրման կարգը սահմանում է Հայաստանի Հանրապետության կառավարությունը: Մինչդեռ Նախագծի 1-ին կետի 2-րդ ենթակետով փոփոխվում են զինված ուժերում ծառայության առանձնահատկություններով պայմանավորված հավելումների գործակիցները, ինչպես նաև սահմանվում է, որ «սույն պայմանի կիրառման նպատակով ստորաբաժանումների ցանկը՝ ըստ կիրառվող գործակիցների, սահմանվում է ՀՀ պաշտպանության նախարարի հրամանով:»: Նկատի ունենալով վերոգրյալը՝ խնդրահարույց ենք համարում Նախագծով առաջարկվող կարգավորումը՝ «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 61-րդ հոդվածի 18-րդ մասի պահանջներին համապատասխանելու տեսանկյունից: Ուստի գտնում ենք, որ Նախագծով առաջարկվող կարգավորումներն անհրաժեշտ է դիտարկել «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 61-րդ հոդվածի 18-րդ մասում սահմանված լիազորող նորմի համատեքստում:
	Ընդունվել է:
Ընդունվել է:

Գտնում ենք, որ օրենքի հետ կապված խնդիրը մեծ չէ, առաջարկվող կարգավորումն իր բնույթով հանդիսանում է առանձնահատուկ պայմանի հաշվառման և փաստաթղթավորման գործընթաց, որի հաստատումը ՀՀ կառավարության 03.07.2014թ. N 712-Ն որոշման 3-րդ կետի 3-րդ ենթակետի համաձայն վերապահված է համապատասխան մարմինների ղեկավարներին:


	2.
	Ֆինանսների նախարարություն 
10.09.2019թ.

01/8-5/14912-19

	Դիտողություններ և առաջարկություններ չկան:
	Ընդունվել է ի գիտություն:


	3.
	Վարչապետի աշխատակազմի քաղաքացիական ծառայության գրասենյակ
	«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ լրացում և փոփոխություններ կատարելու մասին» կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝

 Նախագծի հիմնավորման համաձայն՝ վերջինս կարգավորում է Զինված ուժերի գլխավոր շտաբի պետի՝ ծառայության առանձնահատուկ պայմանի համար հավելում ստանալու իրավունքը, որը սահմանված է եղել մինչև Կառավարության 2019 թվականի մայիսի 23-ի N 621-Ն որոշման ուժի մեջ մտնելը:

 Միաժամանակ առաջարկվում է վերանայել հիմնական բնակավայրերից հեռու գտնվող ստորաբաժանումներում ծառայության համար նախատեսված առանձնահատուկ պայմանի նկարագիրը և հաշվարկման կարգը սահմանող դրույթը՝ այն հիմնավորմամբ, որ Կառավարության 2019 թվականի մայիսի 23-ի N 621-Ն որոշման կարգավորումների համաձայն՝ հիմնական բնակավայրերից դուրս տեղակայված մի շարք զորամասերի անձնակազմերի հավելումների հաշվարկումը 2019թ. հունիսի 1-ից դադարել է, քանի որ այդ զորամասերը չեն գտնվում հիմնական բնակավայրերից 30 կմ հեռավորության վրա: 
 Նախագծով առաջարկվում է փոփոխել ծառայության առանձնահատուկ այդ պայմանի նկարագիրը՝ հանելով համապատասխան ստորաբաժանումների և հիմնական բնակավայրերի միջև 30 կմ հեռավորության պայմանը, իսկ ստորաբաժանումների ցանկը՝ ըստ կիրառվող գործակիցների, սահմանելու լիազորությունը վերապահվում է Պաշտպանության նախարարին: Քանի որ Նախագծով այդ ստորաբաժանումներում ծառայողների համար հավելումներ նախատեսելու առաջարկությունը հիմնավորվում է  դրանց բնակկենցաղային անբավարար պայմաններ ունենալով, հիմնական բնակավայրերի հետ կանոնավոր տրանսպորտային և հաղորդակցության բացակայությամբ, ինչպես նաև բնակլիմայական որոշակիորեն ծանր պայմանների առկայությամբ, ուստի առաջարկում ենք Կառավարության 2014 թվականի հուլիսի 3-ի N 712-Ն որոշման N 1 հավելվածի 4.2 ծածկագրով տողի 2-րդ սյունակով նախատեսված ծառայության առանձնահատուկ պայմանի անվանումը վերանայել, քանի որ վերջինս նախատեսված է հեռավորության համար, այն է՝ հիմնական բնակավայրերից հեռու գտնվող ստորաբաժանումներում ծառայության համար: Այս կապակցությամբ առաջարկում ենք 4․2 ծածկագրով տողի 2-րդ սյունակում «հեռու» բառից հետո լրացնել «կամ այլ անբարենպաստ պայմաններում» բառերը։

 Բացի այդ, հաշվի առնելով, որ Նախագծով առաջարկվող փոփոխությունները տարածվում են 2019 թվականի հունիսի 1-ից հետո ծագած հարաբերությունների վրա, առաջարկում ենք նշված փոփոխությունների համատեքստում  դիտարկել այն հարցը, որ Նախագծի ընդունումից հետո վերը նշված պայմանի համար նախատեսված 1 գործակցի վերանայումը 0.75-1 միջակայքում չի կարող հանգեցնել զինծառայողներին արդեն իսկ վճարված հավելումների նվազմանը՝ համաձայն Սահմանադրության 73-րդ հոդվածի 1-ին մասով սահմանված  դրույթի:
	Ընդունվել է, նախագծում կատարվել է լրացում, ինպես նաև կից հիմնավորման մեջ ներառվել է արդեն իսկ վճարված հավելումների չնվազման վերաբերյալ հանգամանքը:

	4.
	Վարչապետի աշխատակազմի իրավաբանական վարչություն
	 Նախագծի 1-ին կետի 2-րդ ենթակետով փոփոխվում են զինված ուժերում ծառայության առանձնահատկություններով պայմանավորված հավելումների գործակիցները, ինչպես նաև սահմանվում է, որ «սույն պայմանի կիրառման նպատակով ստորաբաժանումների ցանկը՝ ըստ կիրառվող գործակիցների, սահմանվում է ՀՀ պաշտպանության նախարարի հրամանով»: Նշված դրույթը լրացուցիչ հիմնավորման կարիք ունի «Զինվորական ծառայության և զինծառայողի կարգավիճակի մասին» ՀՀ օրենքի համատեքստում, հաշվի առնելով այն հանգամանքը, որ հիշյալ օրենքի 61-րդ հոդվածի 18-րդ մասը սահմանում է, որ զինծառայողներին տրվող հավելումների դեպքերը, չափերն ու տրման կարգը սահմանում է ՀՀ կառավարությունը:
	Գտնում ենք, որ օրենքի հետ կապված խնդիրը մեծ չէ, առաջարկվող կարգավորումն իր բնույթով հանդիսանում է առանձնահատուկ պայմանի հաշվառման և փաստաթղթավորման գործընթաց, որի հաստատումը ՀՀ կառավարության 03.07.2014թ. N 712-Ն որոշման 3-րդ կետի 3-րդ ենթակետի համաձայն վերապահված է համապատասխան մարմինների ղեկավարներին:

	5.
	Մարդու իրավունքների պաշտպան

12.11.2019թ.

01/15/5839
	Որոշման նախագծի վերաբերյալ նկատառումներ չկան:
	Ընդունվել է ի գիտություն:

